
	1. ՀՀ տարածքային կառավարման և ենթակառուցվածքների նախարարություն
	12.07.2024թ․

	
	N ԳՍ/14.2/21999-2024

	[bookmark: _GoBack]   Տեղեկացնում ենք, որ ՀՀ տարածքային կառավարման և ենթակառուցվածքների նախարարությունը նախագծի վերաբերյալ սկզբունքային առարկություններ չունի: 
   Միաժամանակ, առաջարկում ենք նախագիծը համապատասխանեցնել ՀՀ կառավարության 2021 թվականի փետրվարի 25-ի N 252-Լ որոշմամբ հաստատված աշխատակարգի 78-րդ կետի պահանջներին՝ համաձայն որի ՀՀ կառավարության և ՀՀ վարչապետի որոշումներն ստորագրում է ՀՀ վարչապետը, իսկ դրանց հավելվածները՝ ՀՀ վարչապետի աշխատակազմի ղեկավարը:
	Ընդունվել է ի գիտություն։


Ընդունվել է։
Նախագծում կատարվել են համապատասխան լրացումներ։

	2. ՀՀ ֆինանսների նախարարություն
	15․07․2024թ․

	
	N 01/11-4/14761-2024

	Առաջարկություններ և դիտողություններ չունի:
	Ընդունվել է ի գիտություն։

	3. Երևանի քաղաքապետարան
	16․07․2024թ․

	
	N 01/113707-24

	Առաջարկություններ և դիտողություններ չունի:
	Ընդունվել է ի գիտություն։

	4. ՀՀ արդարադատության նախարարություն
	23․07․2024թ․

	
	N /27.3/28888-2024

	«Կադաստրի կոմիտեի հետ տեղեկատվության պարբերական թարմացման ծառայությունների պայմանագրի օրինակելի ձևը, դրա հիման վրա տեղեկատվության տրամադրման կարգը հաստատելու և Հայաստանի Հանրապետության կառավարության 2017 թվականի մարտի 30 N 336-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի վավերապայմանները թերի են, մասնավորապես՝ բացակայում են ընդունման ամիսը, ամսաթիվը, ուստի անհրաժեշտ է վավերապայմանները համապատասխանեցնել «Նորմատիվ իրավական ակտերի մասին» օրենքի 11-րդ հոդվածի 1-ին մասի 2-րդ կետի պահանջներին:
	




Չի ընդունվել։
   Հաշվի առնելով այն հանգամանքը, որ «Նորմատիվ իրավական ակտերի մասին» օրենքի 11-րդ հոդվածը վերաբերում է նորմատիվ իրավական ակտի վավերապայմաններին, իսկ Նախագիծը դեռևս գտնվում է շրջանառման փուլում, այդ իսկ պատճառով Նախագծում հնարավոր չէ ներառել ընդունման ամիսն ու ամսաթիվը։

	2. Նախագծի Հավելված 1-ի (այսուհետ՝ Հավելված 1) 1.1-ին կետի «թ.» բառն և կետադրական նշանը անհրաժեշտ է փոխարինել «թվականին» բառով, հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 5-րդ մասը:
  Միաժամանակ անհրաժեշտ է նույն կետում կիրառված «ՀՀ» հապավումը փոխարինել «Հայաստանի Հանրապետության» բառերով, հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 2-րդ մասը:
	Ընդունվել է։
Նախագծում կատարվել են համապատասխան փոփոխություններ։

	   3. Հավելված 1-ի 2.1-ին կետի համաձայն՝ կոմիտեն իրավունք ունի տրամադրված տեղեկատվությունը Պատվիրատուի կողմից երրորդ անձանց փոխանցվելու դեպքում Պատվիրատուից պահանջելու Կոմիտեին պատճառված վնասին համապատասխան «Տարածական տվյալների մասին» օրենք 19-րդ հոդվածով նշված գումարի չափով փոխհատուցում։ Նշվածի կապակցությամբ հայտնում ենք, որ «Տարածական տվյալների մասին» օրենքի 19-րդ հոդվածով սահմանված են տարբեր վճարների չափեր, ուստի անհրաժեշտ է վերոնշյալ դրույթի մեջ կիրառված հղումը հստակեցնել:
   Բացի այդ, լրացուցիչ պարզաբանման կարիք ունի, թե գործնականում ինչ ընթացակարգով է պարզվելու Պատվիրատուի կողմից երրորդ անձանց տեղեկատվության տրամադրումը:














   Միաժամանակ հայտնում ենք, որ հիշյալ դրույթի մեջ կիրառված «ՀՀ» հապավումն անհրաժեշտ է հանել, հիմք ընդունելով «Նորմատիվ իրավական ակտերի մասին» օրենքի 18-րդ հոդվածի կարգավորումները:
	Ընդունվել է։
Նախագծում կատարվել են համապատասխան փոփոխություններ։





Չի ընդունվել։
   Պայամանագրով Պատվիրատուին նման պարտականությամբ ծանրաբեռնելը դիտարկվում է որպես զսպող մեխանիզմ՝ վերջինիս կողմից ձեռք բերված վճարովի տեղեկատվությունը երրորդ անձնաց չտրամադրելու համար, որի բացահայտման ուղղությամբ համապատասխան միջոցների ձեռնարկումը դուրս է Նախագծի կարգավորման շրջանակից։
   Միևնույն ժամանակ, հայտնում ենք, որ նման իրավակարգավորում առկա է նաև ՀՀ աշխատանքային օրենսգրքում, մասնավորապես՝ ՀՀ աշխատանքային օրենսգրքի 45-րդ հոդվածի 6-րդ մասի համաձայն՝ կոլեկտիվ պայմանագրով սահմանվում է, որ տեղեկատվություն տրամադրող կողմն իրավունք ունի մյուս կողմից պահանջելու չհրապարակել ստացված տեղեկատվությունը:

Ընդունվել է։
Նախագծում կատարվել է համապատասխան փոփոխություն։

	4.  Հավելված 1-ի 2.3.2-րդ կետի «կոմիտե» բառն անհրաժեշտ է փոխարինել «Կոմիտե» բառով, նկատի ունենալով Հավելված 1-ի նախաբանը:
	Ընդունվել է։
Նախագծում կատարվել է համապատասխան փոփոխություն։

	5. Հավելված 1-ի 5-րդ և 6-րդ գլուխներում առկա են չհամարակալված պարբերություններ, ուստի հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, անհրաժեշտ է դրանք համարակալել:
	Ընդունվել է։
Նախագծում կատարվել են համապատասխան փոփոխություններ։

	6.  Նախագծի Հավելված 2-ի (այսուհետ՝ Հավելված 2) 6-րդ կետի համաձայն՝ մինչև սույն կարգի 5-րդ կետում նշված ծրագրային ապահովման ներդրումը՝ տեղեկատվությունը տրամադրվում է մեխանիկական եղանակով՝ շեյփ (shp) կամ դի վի ջի/դի իքս էֆ/դի ջի են (dwg/dxf/dgn) ֆորմատներով էլեկտրոնային կրիչներով (խտասկավառակի (CD-ի) վրա կամ USB կրիչով)՝ տեղեկատվության տրամադրման օրվա դրությամբ։ Նշվածից պարզ է դառնում, որ ծրագրային ապահովումը դեռևս ներդրված չէ, ուստի առաջարկում ենք հստակեցնել, թե Հավելված 2-ի 4-րդ կետում նշված դիմումը մինչև հիշյալ ծրագրի ներդրումը ինչ եղանակով է ներկայացվելու:
	Չի ընդունվել։
   Նախագծի Հավելված 2-ի 5-րդ և 6-րդ կետերը վերաբերում են հայցվող տեղեկատվության տրամադրման եղանակներին, այլ ոչ թե դիմումին, որի ներկայացման կարգը արդեն իսկ սահմանված է Հավելված 2-ի 4-րդ կետով։

	7. Հավելված 2-ի 3-րդ և 6-րդ  կետերում նշված «տեղեկատվությունը» բառն անհրաժեշտ է փոխարինել «Տեղեկատվությունը» բառով, նկատի ունենալով Հավելված 2-ի 1-ին կետը:
	Ընդունվել է։
Նախագծում կատարվել են համապատասխան փոփոխություններ։

	5. ՀՀ Վարչապետի աշխատակազմի իրավաբանական վարչություն
	

	
	

	   Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 3-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	Ընդունվել է:

	6. Վարչապետի աշխատակազմ տարածքային զարգացման և շրջակա միջավայրի հարցերի վարչություն
	

	
	

	Նախագծի վերաբերյալ առկա են հետևյալ նկատառումները.
1.	Նախագծի 1-ին կետով հաստատվող հավելվածի (այսուհետ՝ հավելված 1) 2-րդ բաժնի 2.4.2-րդ կետով սահմավել է, որ «Պատվիրատուն պարտավորվում է ստացված Տեղեկատվությունը չփոխանցել երրորդ անձանց»: Սակայն, նախագծի կարգավորումներից պարզ չէ, թե նշված պարտավորության խախտման դեպքում ինչպիսի վերահսկողական մեխանիզմներ են գործելու: Արդյունքում, առաջարկում ենք քննարկել նշված պարտավորության չապահովման դեպքում համապատասխան վերահսկողական մեխանիզմներ նախատեսելու հնարավորության հարցը:














2.	Նախագծի հավելվածի 1-ի 4-րդ բաժնի 4.1 կետով սահմանվել է, որ «Սույն պայմանագիրն ուժի մեջ է մտնում ստորագրման պահից և գործում է անժամկետ»: Հետագա դրույթներով էլ սահմանվել է պայմանագրի վաղաժամկետ դադարեցնելու վերաբերյալ կարգավորումներ: Ուստի, նկատի ունենալով, որ նշված պայմանագիրը հստակ գործողության ժամկետ չի նախատեսելու, առաջարկում ենք քննարկել պայմանագրի «վաղաժամկետ դադարեցնելու» ձևակերպումը վերանայելու հարցը:
3.	Հավելված 1-ի 4-րդ բաժնի 4.4-րդ կետով սահմանվել է, որ «Սույն պայամանագրի 4․3․ կետով սահմանված հիմքերով պայմանագրի վաղաժամկետ դադարեցման դեպքում սույն պայմանագրի 3․1․ կետով նախատեսված վճարը վերադարձման ենթակա չէ»։ Հավելված 1-ի 4.3-րդ կետի 3-րդ ենթակետով էլ սահմանված է, որ «Պայմանագիրն ամբողջությամբ կարող է վաղաժամկետ լուծվել Պատվիրատուի կողմից՝ միակողմանի, եթե Կոմիտեի կողմից խախտվի սույն պայմանագրի 2.2.1-ին և 2.2.2-րդ կետերում նշված պարտավորությունները», որոնցով սահմանված են Կադաստրի կոմիտեի պարտավորությունները առ այն, որ վերջինս պարտավորվում է սահմանված ժամկետում պատվիրատուի դիմելու օրվանից 3 (երեք) աշխատանքային օրվա ընթացքում անհատույց վերացնել տրամադրված Տեղեկատվության՝ հայտնաբերված բոլոր տեխնիկական թերությունները: Արդյունքում, ներկայացված իրավակարգավորումներից պարզ չէ, թե Կադաստրի կոմիտեի մեղքով համապատասխան պայմանագրի լուծարման դեպքում ինչու է դիտարկվել համապատասխան վճարի վերադարձման ենթակա չլինելու հանգամանքը: Ուստի, գտնում ենք, որ այն լրացուցիչ վերանայման և պարզաբանման կարիք ունի:
4.	Նախագծով հաստատվող հավելված 2-ի 2-րդ բաժնի 6-րդ կետով սահմանվել է, որ «Մինչև սույն կարգի 5-րդ կետում նշված ծրագրային ապահովման ներդրումը՝ Տեղեկատվությունը տրամադրվում է մեխանիկական եղանակով (...)», սակայն նախագծից պարզ չէ, թե նշված ծրագրային ապահովումը ինչ ժամկետում է իրականացվելու: Ուստի, գտնում ենք, որ այն լրացուցիչ վերանայման անհրաժեշտություն ունի:
	
Չի ընդունվել։
   Պայամանագրով Պատվիրատուին նման պարտականությամբ ծանրաբեռնելը դիտարկվում է որպես զսպող մեխանիզմ՝ վերջինիս կողմից ձեռք բերված վճարովի տեղեկատվությունը երրորդ անձնաց չտրամադրելու համար, որի բացահայտման ուղղությամբ համապատասխան միջոցների ձեռնարկումը դուրս է Նախագծի կարգավորման առարկայից։
   Միևնույն ժամանակ, հարկ ենք համարում նաև շեշտել, որ նման պրակտիկան բավականին լայն կիրառություն ունի նաև տարբեր պայմանագրային իրավահարաբերությունների ժամանակ, որոնցով նման պարտականության սահմանման դեպքում, բացահայտման կամ վերահսկման լրացուցիչ գործիքակազմեր չեն սահմանվում: Նմանատիպ օրինակ է առկա նաև ՀՀ աշխատանքային օրենսգրքում, մասնավորապես՝ ՀՀ աշխատանքային օրենսգրքի 45-րդ հոդվածի 6-րդ մասի համաձայն՝ կոլեկտիվ պայմանագրով սահմանվում է, որ տեղեկատվություն տրամադրող կողմն իրավունք ունի մյուս կողմից պահանջելու չհրապարակել ստացված տեղեկատվությունը:

Ընդունվել է:







Ընդունվել է:
Դրույթները խմբագրվել են:

















Ընդունվել է:
Սահմանվել է ժամկետ:















